
GRONDWET

DIE KRANS CHRISTELIKE ONAFHANKLIKE LAERSKOOL en KRANSJAKKERS KLEUTERSKOOL
1.
VOORWOORD


Hierdie dokument:

1.1 Staan bekend as die grondwet van Die Krans Christelike Onafhanklike Laerskool en Kransjakker Kleuterskool.

1.2 Bevat inligting wat van belang is vir alle ouers van ingeskrewe leerders.

1.3 Dien as handleiding vir die kerkraad, bestuursraad van skool, Ouer-Onderwyser komitee en personeel om bestuur- en opvoedkundige aangeleenthede te hanteer.

1.4 Is slegs van krag nadat dit deur die kerkraad van die NG Gemeente Skuilkrans goedgekeur is.

2.
WETGEWENDE RAAMWERK

· Die Grondwet van die Republiek van Suid-Afrika 

· National Education Policy Act, 1996, (Act No. 27 of 1996) (Gov. Gazette 19377/1998)

· South African schools Act 06 of 1995 as amended

· Admission of Learners to Public Schools (4138 of 2001)-Schedule Circular 35/2005
3.
WOORDOMSKRYWINGS

In hierdie Grondwet het, tensy uitdruklik anders vermeld, die onderstaande woorde die betekenis daaraan geheg:

Algemene Jaarvergadering
‘n Algemene Jaarvergadering van ouers van ingeskrewe leerders van die Krans Christelike Onafhanklike Laerskool en Kransjakkers Kleuterskool
Bestuursraad:


Uitvoerende bestuursliggaam van die Skool.


Dagbestuur :


Dagbestuur van die kerkraad van die NG Gemeente Skuilkrans

Die skool:
Die Krans Christelike Onafhanklike Laerskool en Kransjakker Kleuterskool

Kerkraad:


Die kerkraad van die NG Gemeente Skuilkrans

Hoof:
Die persoon wat in terme van die Personeelbeleid van die NG Gemeente Skuilkrans as die hoof van dié skool aangewys is.

Leerder:
Enige leerder  wat tot die skool toegelaat is.

Onderwyser:
‘n Persoon wat by die skool onderrig gee.


OOK:



Ouer-Onderwyser-Komitee

Ouers:
Die ouer(s)/voog(de) van ‘n leerder is die persoon wat wettiglik toesig en beheer het oor die leerder  wat in dié skool ingeskryf is.

Stemgeregtigde ouers:
Die ouers van  ingeskrewe leerders waarvan die klasgelde tot datum betaal is.
Voog:
Enige persoon wat ingevolge die bevoegdhede deur die Children's Act, 2005 verleen, die belange van ‘n leerder behartig.

4. VISIE
Die visie van die Krans Christelike Onafhanklike Laerskool is om te fokus op die ontwikkeling van die leerder  op verskeie terreine in hulle primêre vormingsjare gedurende die grondslagfase van onderrig. Dit is belangrik om in hierdie spesiale tyd aan die leerder se “fondasies” te bou omdat daar op ‘n sterk fondament ‘n groot huis met baie kamers gebou word. Hierdie droom van ons loop hand aan hand met ouers wat ‘n behoefte het om hulle leerders in ‘n meer beskermde, Christelike omgewing te laat onderrrig. 

Om in ‘n Christelike milieu aktief en kreatief te fokus op die algemene ontwikkeling van die leerder  in sy primêre vormingsjare.  

5.
DOELSTELLINGS

5.1 Om leerders die geleentheid te gee om in 'n meer intieme, Christelike omgewing formele onderrig te ontvang.
5.2 Om voorsiening te maak vir leerders wat nie gereed is om op ‘n vroeë ouderdom in ‘n komplekse skoolsisteem geplaas te word en suksesvol te funksioneer nie.

5.3 Om persoonlike aandag aan die ontwikkeling van elke individuele leerder  te gee.
5.4 Om die balans tussen inhoud wat bemeester moet word en persoonsontwikkeling verantwoordelik te bestuur.
5.5 Om vryheid te hê om die kurrikulum aan te pas by sekere spesifieke behoeftes van leerders.
5.6 Om elke leerder die voorreg te gun om nuwe kennis in ‘n veilige en geborge omgewing op te doen, te ervaar en te integreer.
5.7 Om leerders te leer om hulle medemense lief te hê, te respekteer en as mense in eie reg te beskou.
5.8 Om waardering vir die natuur en ‘n respek vir alles wat lewe te kweek.

5.9 Om ‘n uitnemende kwaliteit van onderrig na te streef.

5.10 Om so te beplan dat klasse verkieslik nooit groter as 25 leerders sal wees nie.

6.
KARAKTER EN TOELATINGSVEREISTES VAN DIE SKOOL

Die laerskool is geregistreer as: Die Krans Christelike Onafhanklike Laerskool en sal as:  “Laerskool Die Krans” bekend staan.

Daar is geen registrasieprosedure vir die kleuterskool nie en die kleuterskool sal as “Kransjakker Kleuterskool” bekend staan

6.1 Karakter van die skool

Die skool is ‘n Christelike skool onder voogdyskap van die NG Gemeente Skuilkrans.
6.2 Taal

Die skool is ‘n onafhanklike skool wat in Afrikaans onderrig verskaf maar wel met ‘n groot klem op Engels en Sepedi as gelykwaardige landstale.

6.3 Toelatingsvereistes van Leerders

 
Leerders wat aansoek om toelating tot die skool doen, moet voldoen aan al die volgende toelatingsvereistes soos uiteengesit in die beleid van die skool.
6.4 Registrasie van nuwe leerders
Registrasie van leerders geskied soos bepaal in die beleid van die skool.
7 Mediese behandeling en Vereistes
Die mediese behandeling van leerders en toelatingsvereistes is soos uiteengesit in die beleid van die skool.

8 DIE BESTUURSRAAD

8.1 Algemene Beginsels
8.1.1 ‘n Bestuursraad word tweejaarliks tydens die algemene jaarvergadering verkies;

8.1.2 Name van verkose bestuursraadslede moet aan die dagbestuur voorgelê word vir  goedkeuring en bekragtiging deur die kerkraad.

8.1.3 Die verkose bestuursraad sal vir ‘n termyn van twee jaar dien;

8.1.4 Verkose ouers mag op die bestuursraad dien vir solank hulle leerders in die skool het en skoolgelde op datum is.

8.1.5 Wanneer ‘n tussentydse behoefte ontstaan aan bykomende lede of vervanging van uittredende lede, kan die Bestuur persone koöpteer onderhewig aan die goedkeuring deur die kerkraad van die NG Gemeente Skuilkrans; en
8.1.6 Vyf lede van die bestuursraad vorm ‘n kworum.
8.2 Samestelling

Die bestuursraad sal bestaan uit die volgende lede:

8.2.1 Ses persone waarvan ten minste vier ouers van leerders van die skool moet wees,  en by die algemene vergadering tot die bestuursraad verkies is;

8.2.2 Die Skoolhoof;

8.2.3 Twee lede wat deur die kerkraad op aanbeveling van die dagbestuur deur die kerkraad benoem word, en waarvan een ‘n finansiële kundige moet wees.

8.2.4 Lede van bestuursraad kies jaarliks uit eie geledere ‘n Voorsitter en Ondervoorsitter (die skoolhoof kwalifiseer nie vir hierdie posisies nie).

8.2.5 Bepaalde portefeuljes, met die gepaardgaande verantwoordelikhede sal in oorleg met verkose bestuursraadslede aan hulle toegewys word.  Hierdie toewysing sal op die eerste bestuursraadsvergadering, na ‘n nuwe bestuursraad verkies is, gemaak word.  Portefeuljes en die inhoud van die verantwoordelikhede van die portefeuljes sal volgens behoefte in oorleg met die Skoolhoof bepaal word.  Sekere portefeuljes kan ook, vir ‘n bepaalde termyn aan die amp van Voorsitter en dié van Ondervoorsitter gekoppel word.

8.2.6 Die skool en sy bestuur staan onder direkte toesig en beskerming van die kerkraad.
8.3 Verkiesing
Die stemgeregtigde ouers nomineer kandidate vir verkiesing as bestuursraadslede wat op ‘n algemene jaarvergadering verkies word op die nominasievorm soos goedgekeur deur die bestuursraad.  Nominasies moet die skool bereik ten minste 24 uur voor die aanvang van die vergadering en nominasies sal slegs van die vloer gedoen kan word in die geval waar te min nominasies ontvang is om die vakatures of poste te vul.
8.4 Funksies

8.4.1 Die bestuursraad vergader minstens kwartaalliks.

8.4.2 Van elke vergadering van die bestuursraad sal notule van die bestuur se besluite gehou word.

8.4.3 Die notule moet tydens die eersvolgende bestuursraadsvergadering deur die bestuursraad goedgekeur en deur die voorsitter en die sekretaris onderteken word.  Hierdie dokument moet op aanvraag aan die dagbestuur beskikbaar gestel word.
8.4.4 Die bestuursraad beheer en bestuur die skool se inkomste en uitgawes, fasiliteer fondsinsamelings en doen dit wat nodig is om die skool se doelstellings na te streef en die skool op ‘n gesonde grondslag te bedryf en uit te bou.

8.4.5 Die bestuursraad hou toesig oor die koers en gehalte van die onderwys van die Skool.

8.4.6 Vir die aangaan van lenings, die beswaring of vervreemding van bates, of die aangaan van ‘n borgakte, benodig die bestuursraad goedkeuring van die kerkraad.

9 OUER- EN ONDERWYSERKOMITEE

Die OOK sal bestaan uit ‘n:

9.1 Een of meer ouer verteenwoordigers van elke klas. Hierdie verteenwoordigers sal in ‘n vergadering met die betrokke klas se ouers verkies word.

9.2 Alle onderwysers

9.3 Die Skoolhoof
Die OOK kies uit hulle geledere ‘n Voorsitter, ‘n Ondervoorsitter en/of sekretaresse

10 VERGADERINGS
10.1 Algemene jaarvergaderings

Die bestuursraad moet jaarliks ‘n algemene jaarvergadering belê.  Ten minste 15% van die ouers van die skool vorm ‘n kworum vir so ‘n vergadering.

Die jaarlikse algemene vergadering sal tydens die tweede kwartaal gehou word.  Twee weke vooruit kennis van so ‘n vergadering sal per omsendbrief aan die ouers gegee word.
Die voorsitter van die bestuursraad sal die voorsitter van die algemene jaarvergadering wees.

Tydens die algemene jaarvergadering sal die volgende punte behandel word:

· ‘n Voorsitter verslag;

· ‘n Finansiële verslag;

· ‘n Verslag van die skoolhoof;

· Die verkiesing van nuwe bestuursraadslede, indien nodig;  en

· Ander sake soos deur die bestuur of lede op die sakelys geplaas.

11.2 Spesiale Algemene Vergaderings
11.2.1 Die bestuursraad kan na behoefte en goeddunke spesiale algemene vergaderings belê.  Minstens 1% van die ouers vorm ‘n kworum vir die vergadering.

11.2.2 Die bestuursraad moet ‘n spesiale algemene vergadering belê wanneer minstens 20 (twintig) stemgeregtigde ouers ‘n skriftelike versoek vir so ‘n vergadering by die bestuursraad indien.  Die bestuursraad moet die vergadering binne 4 (vier) vanaf datum van ontvangs van die versoek belê.  Indien die bestuursraad in gebreke bly, kan ouers self ‘n buitengewone vergadering belê.

11.2.3. Die kworum vir ‘n spesiale algemene vergadering wat op versoek van ouers belê is,  bestaan uit 15% van die totale aantal stemgeregtigde ouers


11.4
Stemming
11.4.1
Elke ouer wat skoolgelde betaal het, het stemreg; met dien verstande dat die stemreg beperk word tot twee stemme per huisgesin.
11.4.2 Besluite op algemene vergaderings word met ‘n meerderheid van stemme geneem.

11.4.3 Oor sake kan mondeling, maar oor persone moet per stembrief word. By staking van stemme oor ‘n saak word die voorstel as verworpe beskou.
12.
FINANSIES


Algemene beginsels

12.1 Die boekjaar van die skool strek van 1 Maart tot 28 Februarie van die volgende finansiële jaar.

12.2 Die inkomste- en uitgawerekening asook die begroting moet voor einde Oktober aan die dagbestuur voorgelê word, waarna dit by die kerkraad se begrotingsvergadering vir goedkeuring voorgelê word.

12.3 Die bestuursraadslid verantwoordelik vir finansies, in samewerking met die skoolhoof, is deurlopend in beheer van die finansies van die skool. Sorg word gedra dat volledige boekhouding deurlopend in stand gehou word en sovêr moontlik binne die begroting bly.  Volledige ouditeursverslae sal na elke boekjaar beskikbaar wees.

12.4 Wanneer geld uit die skool se bankrekening getrek word, moet die onttrekking deur minstens twee persone wat deur die kerkraad op aanbeveling van die dagbestuur gemagtig is, geteken word.

12.5 Die bestuursraad sal die skoolgelde jaarliks bepaal en vir goedkeuring aan die kerkraad voorlê.

12.6 Die skool sal sovêr moontlik alle lopende en bedryfskoste uit inkomste dek.

13.
VERANDERINGE EN VERBETERINGE

Alle veranderinge of verbeteringe aan die terrein, geboue of strukture van die skool moet in terme van die beleid van die gemeente hanteer word.
14.
AANKOOP VAN ROERENDE BATES

Alle apparaat en ander roerende bates sal uit begrote fondse deur die skool aangekoop, en deur die bestuursraad geadministreer word.

15.
PERSONEEL


Alle personeel aangeleenthede word hanteer in terme van die personeelbeleid van die gemeente.
16.
GESKILLE

Prosedures wat gevolg moet word om geskille en klagtes by te lê, is soos uiteengesit in die personeelbeleid van die gemeente.
17.
ONDERRIGBELEID

Onderrig by die skool vind plaas soos uiteengesit in die onderrigbeleid wat die riglyne en beginsels van hierdie grondwet ondersteun.
18.
VEILIGHEID VAN LEERDERS EN PERSONEEL

Veiligheid van leerders en personeel word gereguleer deur die veiligheidsbeleid van die skool.
19.
HERSIENING VAN BELEID

Beleid rakende onderrig, toelatingsvereistes en reëls mag van tyd tot tyd hersien word; die inisiëring hiervan is die taak van die bestuursraad.

20.
ALGEMEEN

· Alle skoolreëls, insluitende skoolgelde en skoolvakansie-datums van ‘n betrokke jaar, moet deeglik vervat word in die skool se prospektus.

Hierdie Dokument is goedgekeur tydens ‘n algemene vergadering van Laerskool Die Krans en Kransjakkers gehou op ______________ (datum) te Pretoria.

Geteken:

Voorsitter van die bestuursraad:______________________

Skoolhoof:__________________________

Hierdie dokument is goedgekeur tydens ‘n kerkraadsvergadering van NG Skuilkrans gehou op________________ (datum) te Pretoria

Geteken:

Voorsitter van die kerkraad:_______________________

Uitvoerende Leraar:___________________________

